De Huet vom Bill

Musik: Schtarnefoifi
Text: Boni Koller

Strophe 2

Refrain

Zwischenteil, D-Dur
(gesprochen)

De Huet vom Bill Schtarnefof

De Bill, de hat vor langer Ziit mal unwahrschiinlich Schwein gha
Er hat es schpanischs Schiff usgraubt, driissg Meile vor Jamaica
Es heisst, es seg e grossi True mit Gold drin gschtole worde

Die hat de Bill vergrabe und druffabe isch er gschtorbe

Wo das Gold verschteckt isch, isch am Bill sis Gheimnis plibe
Er hats mit letschter Chraft no i sin Rauberhuet ie gschribe

De Bill hat mit sim eigne Bluet in Huet e Charte pinslet

Wie dass me sin Schatz findt uf de Buffelchnoche-Insle

D'Seerauber hand e Riisewuet, wo isch am tote Bill sin Huet
Wo isch am Bill sin Huet, wo isch am Bill sin Huet, wo isch am tote Bill sin Huet

Aber zoberscht ufem Maschte sitzt en chliine Aff

Deet obe isch sin Poschte, well er als Uusguck schafft
De Aff wo gwussehaft dur s'Fernrohr gafft heisst Max
Zoberscht ufem Maschte isch am Max sin Platz

See - rau-ber Aff Max da hat de Plan vom Schatz

Strophe 3

Refrain

Strophe 4

Refrain (2x)

Im Weschte vo de Insle isch de Schpiegeleier-Felse

Deet so6tt me ndd z'noch hii, well eim suscht d'Schue wie Raclette schmelzed
De Bode isch deet vom Vulkan so heiss wie frische Teer

Me lauft am gschiidschte ussenume, mit de Fiiess im Meer

Dann chunnt me ine Bucht, und wo die ufhért hat's e Schteilwand

Deet wachst en Schtruuch mit Dorne, und dehinder isch de Gheimgang

Zah Schritt graduus und dann nach links, deet isch am Bill sin Schatz
Genauso schtaht's im Huet, aber de Huet, de hat de Max

D'Seerauber hand e Riisewuet, wo isch am tote Bill sin Huet
Wo isch am Bill sin Huet, wo isch am Bill sin Huet, wo isch am tote Bill sin Huet

Zoberscht ufem Maschte sitzt en chliine Aff

wo als Uusguck bi de Seerduber schafft

Und ufem Chopf vom chliine Max

isch am Bill sin Huet mit em Plan vom Schatz

De Max schafft gern im Uusguck, das isch gmuetlich, und das liit em
Me gseht de chliini Aff im Maschte obe scho vo wiitem

Ich wiird gern 6ppis tuusche mitem, das war wirklich guet

Ich gabt am Max en Sunneschirm fir am Bill sin Huet

D'Seerauber hand e Riisewuet, wo isch am tote Bill sin Huet
Wo isch am Bill sin Huet, wo isch am Bill sin Huet, wo isch am tote Bill sin Huet

